
				এই পাতাটির মুদ্রণ সংশোধন করা প্রয়োজন। 
বলে, দোকান ফেলে এ সময় এলি ? শরৎ বলে, দোকান আর চালাব না। যাদববাবু ফের আজকে প্ৰায় দশ টাকার মাল ধারে নিয়ে গেল ।
নিয়ে গেল ? না তুই দিয়ে দিলি ? শরৎ চুপ করে থাকে। মাধব বলে, কাল দশটায় যেতে বলেছে তো ? কাল ছুটি আছে, আমি তোর সাথে যাব ।
বেলা দশটায় যাওয়ার কথা ছিল, মাধব ন’টার আগেই শরৎকে ডেকে নিয়ে যাদবের বাড়ী যায়।
দরজা খুলে চাকর ৰিলে, এখন বাবুর সঙ্গে দেখা হবে না।
অর্থাৎ যাদব দেখা করবে না । জানালা দিয়ে দেখা গিয়েছিল যাদব বাইরের ঘরেই বসে আছে।
মাধব কথা না বলে চাকরের পাশ কাটিয়ে বৈঠকখানায় ঢুকে যায়,
পিছনে যায় শরৎ ।
যাদব কটমট করে তাকায় ।
মাধব ধীরে সুস্থে একটা চেয়ার টেনে বসে বলে, ওর কাছে আমি তিনশ’ টাকা পাব যাদৰ বাবু। আপনি আজ ওর দোকানের পাওনা মিটিয়ে দেবেন বলেছেন, তাই সাথে এলাম। বন্ধুকে টাকা ধার দেওয়া কি ঝকমারি কাজ বলুন দিকি ? ঘরে আমার রেশন আনার পয়সা নেই।
যাদব একবার মাধবের দিকে, একবার শরতের দিকে তাকায় । আজ হবে না । কাল দেব ।
আজকেই চাই বাবু। যাদব খানিক্ষণ চুপ করে থেকে উঠে ভিতরে চলে যায়। ফিরে

